
П РЕ Д Л О Ж ЕН И Е .

1.

1) Висьтсӧ юклы предложениеяс вылӧ, сэсся лыддьы вырази
тельнӧя.

Кутшӧм гаж а котравны еджыд лым вывті Петя котӧртіс да 
пуркнитчис небыд лымйӧ сӧмын юрыс сылӧн мӧдіс тыдавны челядь 
сійӧс ӧдва кыскисны а гажыс сэки мыйта!

2) Висьтав, кутшӧм буквасянь колӧ гижны предложениеяс да 
кутшӧм знакъяс колӧ сувтӧдны предложение помӧ?

3) Кыдзи тэ гӧгӧрвоан пуркнитчис кыв?

2.
Гиж кык-куим мича предложение тӧв йылысь.

*
3.

1) Сетӧм кывъяссьыс лӧсьӧд предложениеяс.
а) Пуяс вылысь, гылалӧны, дугдывтӧг, коръяс, косьмӧм.
б) Найӧ, сынӧдас, бергалӧны, дыр.
«) Дзикӧдз нин, вевттьӧмаӧсь, кӧнсюрӧ, туйсӧ, коръясыс.
2) Висьтав, мый петкӧдлыссьӧ тайӧ предложениеясас? Арт

мис-ӧ ичӧтик висьт? Кутшӧм ним сылы сетін?
3) Висьтав, мыйысь артмӧ сёрни. Кутшӧм буквасянь гижсьӧ 

медводдза кывйыс предложениеын? Мый сувтӧдсьӧ предложение 
помӧ?

4.

1) Лыддьы.

Вӧрысь локтіс Дед-Мороз,
Кынтіс керка ӧшинь,

Уна эзысь дзоридз роз 
Сэтчӧ сійӧ ӧшис.

2) Ӧтветит вопросъяс вылӧ:
Мый йылысь висьтавсьӧ тайӧ кывбурас?
Кыдзи тэ гӧгӧрвоан эзысь дзоридз роз кывъяс?

5.
1) Лыддьы.
Войбыд усис лым асывнас тӧвзис пуксисны джудж ы д толаяс.
2) Ӧтветит вопросъяс вылӧ:
Кымын предложение тані сетӧма?
Мый йылысь висьтавсьӧ быд предложениеын?
3) Гиж предложениеяссӧ ыджыд буквасянь да сувтӧд точкаяс.

С. Попов.

ЗВ У К Ъ Я С  ДА БУКВАЯС.

6.
1) Лӧсьӧд куим-нёль предложениеа висьт каток вӧчӧм йылысь. 
О т с ӧ г  в ы л ӧ  к ы в ъ я с :  тӧв, каток, воис, вӧчӧны, челядь.
2) Ӧтветит вопросъяс вылӧ:
Кутшӧм предложение гижин медводз?
Мыйла первой гижин тӧв йылысь, сэсся челядь йылысь? 
Мыйӧн торйӧдін ӧти предложениесӧ мӧдсьыс?
Кымын звук да буква воис кывйын?
А кымын звук да буква челядь кывйын?

7.
1) Лыддьы выразительнӧя.

Потшӧс пӧлӧн тола 
Пукталӧ тӧв ныр.
Шоныд сиктса школа 
Велӧдчысьӧн тыр.

М. Лебедев.

2) Ӧтветит вопросъяс вылӧ:
Кымын предложение тайӧ кывбурас?
Мыйӧн торйӧдӧма найӧс ӧта-мӧдсьыс?
Гиж кык гласнӧй букваа кывъяс.

1) Лыддьы.

Челядь мунӧны иславны кыр йылӧ. Лена мунӧ даддьӧн. Миша 
мунӧ лыжиӧн. А Саша кутас иславны Ленакӧд.

2) Ӧтветит вопросъяс вылӧ:
Кымын предложение тайӧ висьтас?
М ыйла торйӧдӧм кывъяссӧ гижӧма ыджыд буквасянь?
3) Гиж медбӧръя предложениесӧ да визьнит увсяньыс гласнӧй 

букваяссӧ.

9.

Медводз гижӧй кывъяс, кодъяс заводитчӧны гласнӧйяссянь, 
а сэсся кывъяс, кодъяс заводитчӧны согласнӧйяссянь.

Урок, пенал, асыв, керка, ывла, пос, шом.

10.
1) Лыддьы.
Петя мӧдӧдчӧ школаӧ. Сылӧн Ш арик нима понйыс сулалӧ нин 

кильчӧ помын. Найӧ ӧтлаын мунӧны школаӧ.
2) Ӧтветит вопрос вылӧ:
Мыйла П етя  да Ш а р и к  кывъяс гижӧма ыджыд буквасянь?
3) Гиж слогъясӧн торйӧдӧм кывъяссӧ, медым позис вуджӧдны 

ӧти строкаысь мӧдӧ.

к ы в ъ я с  в у д ж ӧ д ӧ м .

и.

1) Думышт, кыдзи вуджӧдан строкаысь строкаӧ татшӧм кывъ
яс: ученик, Оля, нывка, ӧшинь, яла, тулыс, урок, нянь, парта.

2) Висьтав, позьӧ-ӧ кольны ӧти буква воддза строкаас либӧ 
вуджӧдны сійӧс мӧдӧ?

3) Гиж сетӧм кывъяссӧ слогъясӧн, медым позис вуджӧдны 
строкаысь строкаӧ.

12.

1) Лыддьы, а сэсся корсь висьтсьыс сэтшӧм кывъяс, кодъясӧс 
оз позь вуджӧдны строкаысь строкаӧ, да гиж.



Р ая  пыр бергаліс медбӧръя урок вылын. Сылы сэтшӧм окота 
вӧлі -ӧдйӧджык котӧртны гортас. Батьыс кӧсйысис сылы вайны 
вӧрысь кӧч гӧснеч.

2) Гиж кывъяссӧ слогъяс вылӧ юклӧмӧн, медым позис вуджӧд
ны строкаысь строкаӧ.

Иван, нитш, керка, радио, потшӧс, Юля, юква, шом, пароход, 
кӧтӧдны.

3) Д умыш т да гиж ӧти слога кывъяс, кык да куим слога кы въ
яс, медым найӧс позис вуджӧдны строкаысь строкаӧ.

1) Думыш т, кыдзи вуджӧдан строкаысь строкаӧ татшӧм 
кывъяс:

2) Висьтав, кыв вуджӧдігӧн и буква торйӧдсьӧ оз гласнӧй- 
еьыс?

3) Гиж кывъяссӧ слогъяс вылӧ юклӧмӧн, медым позис ву
джӧдны строкаысь строкаӧ.

Чайник, пышйыны, кыйӧда, войын, позйын.
4) Лыддьы. Корсь и букваа кывъяс да гиж найӧс слогъясӧн, 

медым позис вуджӧдны строкаысь строкаӧ.

13.

кыис (кепысь)
воис
нуис

кыйис (тар) 
сёйис 
койис (ва)

Курӧг шуӧ: «Кот, кот кот! 
Лэдзлӧй кайны кильчӧ сод. 
Оз на прӧйдит здук,
Позйӧ пыра — уйк.

Ю. Попова.

ПРЕДЛОЖЕНИЕ ПОМЫН ТОЧКА 
ДА ВОПРОСИТЕЛЬНӦЙ ЗНАК.

14.

1) Лыддьы
Кокъяс улын дзуртӧ лымйыс, 
Ы вла вылын кӧдзыд.
Сӧмын меным лыжи вылын 
Иславны зэв лӧсьыд.

2) Висьтав, мый йылысь сёрнитсьӧ тайӧ кывбурас. Мый йы
лысь висьтавсьӧ воддза кык строкаас, сэсся бӧръя кык строкаас.

3) Гиж кывбурсӧ да увсяньыс визьнит согласнӧй букваяссӧ.

15.

1) Лыддьы колана интонацияӧн.
Кытчӧ тэ котӧртан, кӧчильӧй Виччысьлы тэ менӧ Ӧтлаын мӧ

дісны кӧч да петук

2) Висьтав, кымын предложение тані?
3) Гиж предложениеяссӧ колана знакъяс сувтӧдалӧмӧн.

16.

1) Лыддьы колана интонацияӧн.
Кутшӧм удж тэныд колис мамыд Пӧсуда мыськыны да джодж 

чышкыны А сы бӧрын мый кутан вӧчны Кута вӧчны урокъяс 
А сэсся петала ворсны

2) Гиж колана знакъяс сувтӧдӧмӧн.
3) Торйӧдӧм кывъяссӧ гиж сідзи, кыдзи позьӧ вуджӧдны найӧс 

ӧти строкаысь мӧдӧ.

17.

1) Лыддьы, вӧч паузаяс.
Ичӧт Таня / воштіс садьсӧ,
Муртса / кок йывсьыс оз усь.
Со тай мыйла / повзис тадзсӧ —
Юрас пуксис / юрсигусь.

2) Тӧдан-ӧ тэ юрсигусьӧн? Висьтав, мый сійӧ куталӧ да Сёйӧ? 
Мыйла повзис Таня?

3) Гиж сійӧ кывъяссӧ, кӧні эмӧсь небыд согласнӧйяс, да увся
ньыс найӧс визьнит.

ПРЕДЛОЖЕНИЕ ПОМЫН ВОСКЛИЦАТЕЛЬНӦЙ ЗНАК.

18.

1) Ачыд думышт предложениеяс татшӧм образец серти:



К утш ӧм  шоныд ры ты с!
А пувйы с тан і!
К утш ӧм  няйт туйы с!

2) Кыдзи эськӧ тэ шуан первой предложениесӧ, мӧдсӧ да кой
мӧдсӧ? Висьтав, мый петкӧдлӧма первой предложениеас, мӧдас да 
коймӧдас?

19.
1) Гиж. Предложениеяс помас сувтӧд колана знакъяс.

Кор тіян утренникыд Субӧтаӧ нёль часын Тэ кутан выступайт
ны Ме кута висьтавны кывбур

2) Торйӧдӧм кывъяссӧ гиж слогъяс вылӧ юклӧмӧн.

20.
1) Лыддьы.

Март.
Ветлӧ вылітікодь шонді,
Лымйыс ӧзйӧ — синтӧ видз!
Луныс кузьджык лоны пондіс,
Сылӧн помтӧм тувсов мич.
М амлысь праздник ме эг вунӧд:
Быдті уна пӧлӧс цвет.
Аски, шуда праздник лунӧ,
М амлы сета дзонь букет.

С. Куликов.

2) Висьтав признакъяссӧ март тӧлысьлысь. Вайӧд кывбурсьыс 
сійӧ кывъяссӧ, кодъяс петкӧдлӧны мартыслысь признакъяссӧ. Ку
тшӧм праздник ми пасъям март тӧлысьын?

3) Гиж торйӧдӧм предложениеяссӧ да увсяньыс визьнит чорыд 
согласнӧйяссӧ.

И  БУКВА ГИЖӦМ.
21.

і) Лыддьы да сравнит сетӧм кывъяслысь гижанногсӧ:



Тима — ті
син — часі
ниа — сэні
ли — сьылі

2) Висьтав, кыдзи лыддьыссьӧны увсянь визьнитӧм букваясыс 
первой да мӧд столбикъясас?

3) Лыддьы. Висьтсӧ торйӧд предложениеяс вылӧ да точкаяс 
местаӧ содтав колана букваяс.

Таво ар ме сад...ті ичӧт...к н...а тӧвнас с...йӧ сулалас лым 
пытшкын лыстӧм кон...ӧр кодь тулысын и...а ловз...с вежӧд...с сы
лӧн лыскыс меным з...в нимкодь Ӧн... быдмӧ аслам пу.

4) Висьтав, кутшӧм кывйын согласнӧйыс кылӧ чорыда, а ку
тшӧмын — небыда?

22.
1) Гиж предложениеяссӧ. Точкаяс местаӧ содтав колана кывъ

яс веськыдвыв столбиксьыс.
Тавося ар зэв озыр . ..  льӧм
Гожӧмнас ми вотім уна . . .  пелысьӧн
Клуб дорӧ школьникъяс садитісны неля

мын . . .
Сикт помын быдмӧ ыджыд . . .

пӧрысь ньыв пу 
кыдз

2) Предложениеяссьыс визьнит увсяньыс небыд согласнӧйяссӧ 
да сійӧ буквасӧ, коді петкӧдлӧ небыдлунсӧ.

Е БУ К ВА  ГИЖӦМ.

23.

1) Лыддьы да сравнит кывъяссӧ:

енгаг небыд тертука
енэж зеркалӧ летны
ещӧ нек делӧ
емавны сер клей

2) Висьтав, кыдзи лыддьыссьӧ первойя букваыс медводдза 
столбикас?

Кыдзи кылӧ е гласнӧйыс мӧд да коймӧд столбикъясас?
Кыдзи кылӧны согласнӧйясыс мӧд да коймӧд столбикъясас?
3) Лыддьы. Инды е букваа кывъяс.

Руч ветлӧдлӧ тшыг. Немтор сёйны оз сюр. Вӧр дорсянь неылын 
сулаліс турун зорӧд. Д руг зорӧд бокысь чеччыштіс кӧч да уськӧд
чис вӧрланьӧ. Сылы эз мешайт котӧртны небыд лымйыд. Руч эз и 
вермы сійӧс суӧдны.

4) Гиж торйӧдӧм кывъяссӧ да визьнит небыд парнӧй соглас
н ӧ й ^  да гласнӧйсӧ.

5) Висьтав, кутшӧм вопрос вылӧ ӧтвечайтӧны вӧр, лым, зорӧд, 
турун  кывъяс.

24.

1) Содтав предложениеясас е букваа кывъяс да гиж.
1. Тӧв . . .  пуяслысь коръяс.
2. Таво ёна цветитіс . . . .
3. М амлы ме пӧдариті мича . . .  чышъян.
4. Ошпи рытывбыд . . .  челядьӧс.

О т с ӧ г  в ы л ӧ  к ы в ъ я с :  теш итіс, летйис, сера, лежнӧг.

25.

1) Лӧсьӧд куим предложение сетӧм кывъясӧн: лечитны, детин
ка, зеркалӧ.

2) Сетӧм кывъяссьыс визьнит небыд парнӧй с о гл ас н ӧ й ^  да 
гласнӧйсӧ.

26.

Гиж. Вопросъяс серти точкаяс местаӧ содтав кывъяс.
(К у т ш ӧ м?) лыа . . .
(К у т ш ӧ м?) видз . . .
(К у т ш ӧ м?) ю . . .
О б р а з е ц :  ( К у т ш ӧ м  т ы ? )  Ты  — ы джы д, д ж уд ж ы д ,

гӧгрӧс.

Я  БУ К ВА  ГИЖӦМ.

27.

1) Лыддьы да сравнит кывъяссӧ:

яр
янӧдлы
Я Н С Ӧ Д Ч Ы Н Ы

Л Я П К Ы Д

сяркӧдны
лямӧдны

2) Висьтав, кыдзи лыддьыссьӧ медводдза букваыс первойя 
столбикас?

Кыдзи кылӧ я гласнӧйыс мӧд столбикас?
3) Лӧсьӧд предложениеяс сетӧм кывъясӧн. Гиж да визьнит 

я букваа кывъяссӧ.
1. Ляпа. 2. Казявны. 3. Нелямын. 4. Яг.

1) Содтав предложениеясас я букваа кывъяс да гиж.
1. Некор эн шыблав . . . .
2. . . .  киӧн эн пуксьы пызан сайӧ.
3. Гижигад эн . . .  букваястӧ.
4. Прӧста эн . . .  кад.
О т с ӧ г  в ы л ӧ  к ы в ъ я с :  коляв, колляв, няньтор, няйт.

2) Лыддьы, а сэсся гиж я букваа кывъяссӧ.

1) Лыддьы. Думыш т да устнӧ помав тайӧ висьтсӧ.
Кык детинка мӧдӧдчисны чери кыйны. Найӧ кӧмалісны нямӧ

дӧн кузь гӧленя сапӧгъяс. Босьтісны вугыр шатинъяс, чери доз, 
нянь, сов, картупель, лук...

2) Гиж висьтсьыс я букваа кывъяссӧ.

28.

Асывсянь талун зэрӧ. 
Букыштчис арся лун.

С. Попӧй.

29.

Ю  БУКВА ГИЖӦМ.

30.

1) Лыддьы да сравиит кывъяссӧ:
юква
юла
юкмӧс

сюри
люкавны
тюни (гып сапӧг)

И



2) Висьтав, кыдзи лыддьыссьӧ медводдза букваыс первойя 
столбикас?

Кыдзи кылӧ ю  гласнӧйыс мӧд столбикса кывъясас? Кыдзи 
кылӧ согласнӧйыс ю  водзвылас?

31.

1) Содтав предложениеясас ю  букваа кывъяс.
1. Меным паныд локтіс . . .  мӧс.
2. Чӧскыд . . .  сёйим ..  . дорын.
3. . . .  морт быдтор кужӧ вӧчны.
4. Л ы а бужӧдын ворсігӧн .. . пурт кодь зэв важ  кӧрт.

О т с ӧ г  в ы л ӧ  к ы в ъ я с :  сюри, лю касьысь, ю, ю ква, сюсь.

2) Висьтав, кутшӧм согласнӧйяс бӧрын гижӧма ю  гласнӧйсӧ? 
Кыдзи кылӧ ю  гласнӧйыс татшӧм кывъясас? А кыдзи кылӧ

ю  гласнӧйыс, кор сійӧн заводитчӧ кывйыс.

32.

1) Лыддьы, а сэсся гиж ю  да я  букваа кывъяс.

Быдмас Ваня, мунас ягӧ 
Корсьны медся чӧскыд ягӧд,
Турипув и мырпом сюрас 
Сылы миян ыджыд нюрысь.

С. Попов.

2) Висьтав, кутшӧм согласнӧйяс бӧрын гижсьӧны ю , я  бук
ваяс да кыдзи найӧ кылӧны? А кыдзи кылӧны тайӧ букваясыс 
кыв водзвылын?

3) Думыш т да  висьтав, кутшӧм кывъясысь артмӧмаӧсь тури 
пув  да мырпом  кывъяс? Эн вунӧд налысь гижанногсӧ.

33.

1) Сувтӧд вопросъяс торйӧдӧм кывъяс дорӧ. Думышт, кутшӧм 
кывсянь колӧ сувтӧдны вопроссӧ.

Тӧв нюкыльтіс пусӧ.
Нина сюркняліс чышъянсӧ.
Л эбач тювгысис увлань.

2) Гиж образец серти: Кы м ӧр  ( м ы й  к е р и с ? )  локтіс.
3) Помав выводсӧ: нюкыльтчис, . . .  , . . .  кывъяс ӧтвечайтӧны

Ё  Б У К В А  Г И Ж Ӧ М .

34.

1) Лыддьы да сравнит кывъяссӧ:
ёль клёнгыны
ёкмыль сёйны
ёсь тёпкыны

2) Кыдзи лыддьыссьӧ медводдза букваыс первойя столбикса 
кывъясас? Кыдзи кылӧ ё гласнӧйыс мӧд столбикса кывъясас? 
Кыдзи кылӧ согласнӧйыс ё водзвылас?

35.

1) Лыддьы выразительнӧя. Корсь ё букваа кывъяс да гиж. 
Визьнит небыд согласнӧйяссӧ.

Челядь чукӧр мунісны чӧдла. Луныс жар. Некӧн абу ватор. 
И друг кылісны ёльлысь сёльгӧм. Нёровтчӧм пу дорын найӧ уна
ысь юисны ёльса чӧскыд васӧ.

2) Висьтав, кыдзи тэ гӧгӧрвоан татшӧм кывъяс: ёль, нёровт
чӧм.

3) Думышт аслад вотчӧм йылысь неыджыд устнӧй висьт.

36.

1) Лӧсьӧд предложениеяс сетӧм кывъясӧн. Гиж да визьнит 
ё букваа кывъяссӧ.

1. Тёпкыны. 2. Ёсь. 3. Сёр.
2) Сувтӧд вопрос тёпкыны да ёсь кывъяс дорӧ.

37.

1) Содтав предложениеясас колана ё букваа кывъяс.
1. Медся . . .  зверьяс миян вӧрын ош да йӧра.
2. Лунтыр . . . войтва.
3. . ..  бура велӧдчысьлы сетісны пӧдаркияс.
4. . . .  пу садитісны школьникъяс сиктса уличаяс вылӧ.

О т с ӧ г  в ы л ӧ  к ы в ъ я с :  кыксё, тёпкӧ-виялӧ, нёль, ён.

к ы в  П О М Ы Н  МЯГКӦИ З Н А К .

38.

1) Лыддьы да сравнит кывъяссӧ:
ус — юсь 
сод — додь 
кос — кось

вон — вӧнь 
куз — кузь 
из — кизь

2) Лыддьы первой кывъяс, кӧні согласнӧйыс кыв помас кылӧ 
чорыда, сэсся сэтшӧм кывъяс, кӧні согласнӧйыс кыв помас кылӧ 
небыда.

Кыдзи пасйӧма небыдлунсӧ согласнӧйяслысь?

1) Лыддьы выразительнӧя. Корсь мягкӧй знака кывъяссӧ да 
гиж. Визьнит небыд согласнӧйяссӧ да мягкӧй знаксӧ.

Пӧрысь петук 
Вурун летіс,
Сера чипан кӧтіс нянь. 
Лабич вылын 
Мыйкӧ сьыліг 
Ы джыд пестер кыис кань.

Г. Юшкоо.

2) Бӧрйы небыд согласнӧя кывъяс да гиж.
Лӧнь, кор (пулӧн), пась, жонь, важ, войт, моль, пелысь, кынь, 

кын.
3) Висьтав, мыйӧн петкӧдлӧма небыдлунсӧ согласнӧйясыс- 

лысь?
4) Устнӧ сувтӧд вопросъяс вылынджык сетӧм кывъяс дорӧ.

1) Содтав предложениеясас колана кывъяс да гиж. Визьнит 
небыд согласнӧя кывъяссӧ.

1. Кыдзлӧн еджыд мича . . . .
2. Енэжын петӧма чарла кодь . . . .
3. Ш кола лоӧ гӧтов . .  . мысти.

39.

Теш.

40.



4. Живӧй уголокын . . . кроликъяс. Налы челядь вундісны тӧв 
кежлӧ ума . . . .

О т с ӧ г  в ы л ӧ  к ы в ъ я с :  корӧсь, тӧлысь, выль, кырсь, эмӧсь.

41.

1) Лӧсьӧд предложениеяс татшӧм кывъяс отсӧгӧн: тополь,
жонь, вӧнь.

2) Визьнит небыд согласнӧя кывъяссӧ.

К Ы В  Ш Ӧ Р Ы Н  М Я Г К Ӧ Й  З Н А К .

42.

Лыддьы кывъяссӧ да висьтав, кӧні сулалӧ кывъясас ь.
сьӧла сьӧд кольны
висьӧм кельыдлӧз усьны
сьылӧм сьӧкыд дасьтыны
сьӧм тьӧс кызьӧд

Кутшӧм согласнӧйяс бӧрын гижӧма 6?

43.

1) Лыддьы выразительнӧя. Сэсся гиж мягкӧй знака кывъяссӧ.

Батьыс дінӧ дзоля пи 
Юасьӧмӧн воис:
— Бурыс лоӧ эськӧ мый?
Омӧльыс мый лоӧ?

•X.

2) Кутшӧм согласнӧйяслысь небыдлунсӧ петкӧдлӧ 6?
3) Кӧні сулалӧ мягкӧй знакыс кывъяс водзас, помас али 

шӧрас?

44.

1) Сетӧм кывъяс отсӧгӧн думышт предложениеяс да гиж: лэб
зьыны, льӧм,колокольчик.

2) Визьнит мягкӧй знака кывъяссӧ.

45 .

1) Лыддьы да думышт, мый йылысь висьталӧ тайӧ кык строч
каыс.

Гӧрд юрсиа сизьӧс 
Асьсӧ, челядь, видзӧй!

2) Мыйла колӧ видзны гӧрд юрсиа сизьсӧ? Кутшӧм пӧльза 
сійӧ вайӧ вӧрлы?

3) Корсь мягкӧй знака кывъяс да висьтав, кӧні ь знакыс 
сулалӧ.

46.

1) Лыддьы да висьтав, мый йылысь гижӧма тайӧ висьтас?

Первойя лым усьӧм бӧрын вӧралысь мӧдӧдчис вӧрӧ кыйсьыны. 
Мунігас то сьӧла-тарӧс повзьӧдас, то урӧс лыяс. Медся лӧсьыд 
вӧрын ошлы. Арсяньыс сійӧ гусӧ лӧсьӧдіс. Лэдзис гуас небыдик 
коз лапъяс, кулис чӧскыд дука сира кырсь. Ошлӧн оланіныс 
шоныд.

2) Корсь да гиж ь знака кывъяссӧ. Визьнит небыд согласнӧй- 
сӧ да ь знаксӧ.

3) Висьтав гижанногсӧ небыдик, кулис, сира  кывъяслысь.
4) Гиж текстсьыс куим кыв, кодъяс ӧтвечайтӧны к о д і ?  либӧ 

м ы й? вопросъяс вылӧ, да куим кыв, кодъяс ӧтвечайтӧны м ы й  
к е р и с ?  либӧ м ы й  к е р а с ?  вопросъяс вылӧ.

47.

1) -Думышт куим кыв, кор ь кыв шӧрас, да куим кыв, кор ь 

кыв.помас.
2) Лыддьы да висьтав, кытчӧ да мыйла ветлісны челядь?

Ӧтчыд Ольга Афанасьевна шыасис велӧдчысьяс дінӧ:
— Челядь, аски ми быдса лун кежлӧ мунам Тыла шор дорӧ. 

Видзӧдлам, кыдзи ловзьӧны сэні пуяс, мый вежсис тӧв бӧрын. 
Быдӧн сьӧрсьыныд босьтӧй сёян-юантор.

3) Гиж сійӧ кывъяссӧ, кӧні ь петкӧдлӧ согласнӧйыслысь не
быдлун.

48.

Лыддьы да сравнит:
кӧні ним
сім сир
чушканзі син

Висьтав, кыдзи кылӧ согласнӧйыс і  (точкаа и)  водзвылын? 
Кыдзи кылӧ согласнӧйыс и водзвылын?

1) Лыддьы.
Катеръяс гожӧмбыд чожа ветлісны ю кузя, быгзьӧдісны васӧ, 

кыскалісны сьӧкыд барж аяс  да ыджыд пуръяс. Ӧткымынъяс во
лісны весиг Белӧй мореӧдз. Сэсся ю кузя пондіс кылавны йи, и 
катеръяслы ковмис дзебсьыны лӧнь куръяӧ. (Л . П ал ки н .)

2) Корсь і  букваа кывъяс да гиж.
3) Висьтав, мыйла сійӧ кывъясас гижсьӧ і  буква.
4) Кутшӧм кывйӧн позьӧ вежны чожа кыв?

49.

1) Лӧсьӧд куим предложение, медым сэні вӧліны і  букваа 
кывъяс, і  букваа кывъяссӧ визьнит.

2) Словарнӧй диктант. Гиж. Точкаяс местаас сувтӧдав колана 
букваяс (и  либӧ і  ):

і  Б У К В А  Г И Ж Ӧ М .

Т...ЯН шобд... л...
мел... н...а час...
сьыл...с горӧд... с ШОНД..
крол.-.к УС...С д...
С...КТ С...Н С

і
•с ре о

50.

1) Лыддьы выразительнӧя.
Шырпи петіс гуляйтны. Ветлӧдліс-котраліс ӧшинь улӧд, сэсся 

бӧр локтіс мамыс дорӧ. «Мамук, мамук, ме кык зверӧс аддзылі. 
Ӧтиыс зэв скӧр, а мӧдыс раминик».

2) Кутшӧм мойдысь тайӧс босьтӧма? Кутшӧм кык зверӧс ад 
дзыліс шырпи?

3) Корсь да гиж і  да и  букваяса кывъяс.

2. Дидактическӧй материал.

51.

1) Лыддьы. Лыддигад висьтав, кутшӧм букваяс эськӧ гижан 
точкаяс местаас (и  или і  ).

Ӧтчыд М...тя вунӧд...с шапкасӧ вӧрӧ. Мун...с с...йӧ тӧлысь 
мыст... . Ш апкаыд ӧшалӧ ув йылын. А сы вылын жбыръялӧны 
лэбачьяс. Шапкаас чипс...сны лэбачпиян. Детинка эз вӧрзьӧд 
позтӧ. С...ЙӦ крӧш...т...с нянь пу улас да ньӧжйӧн...кӧн вешйис 
сэтысь.

2) Думышт, кыдзи эськӧ юкан тайӧ висьтсӧ куим пельӧ да ку
тшӧм ним сетан быд юкӧнлы.

3) Гиж бӧръя куим предложениесӧ.

52.

1) Лыддьы.

Пыста ачыс ичӧтик, а вайӧ вӧрлы зэв ыджыд пӧльза. Колӧ тӧв 
кежлӧ ӧшӧдны кормушкаяс керка дорӧ, пуяс вылӧ. Пыстаяс лок
тӧны бур йӧз дінӧ, кӧні найӧс оз повзьӧдлыны да оз лыйлыны ро
гаткаысь. Гожӧмнас пыста мынтысяс став бурторйы с.

2) Висьтав, кыдзи тэ гӧгӧрвоан: Гожӧмнас пыста мынтысяс 
став бурторйыс.

3) Корсь да гиж и да і букваа кывъяс да висьтав, мыйла 
колӧ сідзи гижны.

Э  БУКВА ГИЖӦМ.
53.

1) Лыддьы да сравнит:

зэр зеп
лэбач летны
дэбыд дед

2) Кыдзи лыддян э  водзвывса согласнӧйяссӧ первой столбик- 
са кывъясас? Кыдзи шусьӧны тайӧ согласнӧйясыс? (Небыда али 
чорыда.)

Кыдзи лыддян е  водзвывса согласнӧйяссӧ мӧд столбикса 
кывъясас? Кыдзи шусьӧны тайӧ согласнӧйясыс?

3) Думышт э  букваа кывъясӧн куим предложение да гиж.

54.

1) Корсь да гиж э  букваа кывъяс.
1. Югыд енэж вывті лэбзьӧ дзодзӧг, юсь. (М . Л .)  2. Челядь

тэрмасьӧмӧн чукӧртчисны школа дорӧ. 3. Валя, ветлам шор дорӧ 
сэтӧрла. 4. Каям тэрыба чой паныд, бара чой бӧр лэбзям. (В . Ш .)

2) Словарнӧй диктант. Гиж. Содтав колана букваяс (е либӧ
Э):

д...быд т...над с...рам
Д...ЛӦ теш кодь С...НІ
тэрмасьны з...рны н...м
Л ...Т Н Ы  Т ...Ч Н Ы  Л ...Ч

3) Висьтав гижанногсӧ лэбзям, тэрмасьӧмӧн кывъяслысь.

55.

Гиж предложениеяссӧ. Точкаяс местаӧ содтав колана кывъяс.
1. Миян юр весьтын . .. юсьяс. 2. Д руг зэрмис, и челядь котӧр

тісны . . .  . 3. Ж ӧлӧб дорын . . .  тасьті. 4. . . .  коса сӧмын шарскӧ- 
ытшкӧ турунсӧ. 5. Таво уна выль книга . . .  челядьлы.

О т с ӧ г  в ы л ӧ  к ы в ъ я с :  лэдзасны, лэбисны, лэчыд, тэсь,

лэбулӧ.

ПРЕДМЕТ НИМЪЯС.

56.

1) Висьтав, кутшӧм вопрос вылӧ ӧтвечайтӧны детинка, му, шор, 
пелысь, тракторист  кывъяс.

2) Мый петкӧдлӧны тайӧ кывъясыс?
3) Думыш т да гиж предмет петкӧдлысь вит кыв, кодъяс эськӧ 

ӧтвечайтӧны к о  д і? да м ы й? вопросъяс вылӧ.

57.

1) Гиж сійӧ предметлысь нимъяссӧ, кодъяс колӧны тэныд ри- 
суйтчигад.

2) Висьтав, кутшӧм вопрос вылӧ найӧ ӧтвечайтӧны.

58 .

1) Лыддьы да индӧм знакъяс (сувтса визьяс) бӧрын вӧч пауза.

Югыд ва.

Югыд ва, сӧстӧм ва,
Мыськы і  чужӧм вылысь са,
Медым дзирдаліс / син,
Медым югъяліс /  пинь,
Медым нюмъяліс / вом,
Ачым / вӧлі медъён!

2) Гиж тайӧ кывбурсьыс предмет петкӧдлысь нимъяс, кодъ
ясӧс корсигӧн на дорӧ сувтӧд колана вопросъяс.

3) Висьтав гижанногсӧ дзирдаліс син кывъяслысь.

59.

1) Гиж предмет петкӧдлысь кывъяс, мый эм сиктын.
Сикт: керкаяс, . . .
2) Висьтав, кутшӧм вопрос вылӧ ӧтвечайтӧны тайӧ кывъясыс.

60.

1) Лыддьы да индӧм знакъяс бӧрын вӧч пауза.

Кӧч да ёж.

Ш ыльыд гӧна / еджыд кӧч / шуӧ ёжлы:
— Кутшӧм тэнад, чойӧ, платтьӧыд / мисьтӧм, бытшласьӧ.
— Тайӧ збыль,— вочавидзис / ёж,— но менам емъясыс / ви

дзӧны менӧ понъясысь да кӧинъясысь. А видзӧ-ӧ тэнӧ / мича 
еджыд пасьыд?

Кӧч нинӧм эз шу, сӧмын ышловзис.

К. Ушинский.

2) Висьтав, мыйла колӧ сэтшӧм чуткасьысь пасьыс ёжлы? 
А мый видзӧ кӧчӧс вӧрын?

3) Гиж торйӧдӧм кывъяссӧ да сувтӧд на дінӧ вопросъяс.
4) Мый петкӧдлӧны тайӧ кывъясыс?

1) Думыш т да гиж, кутшӧм предметъяс колӧны град йӧрын 
уджалігӧн?

О б р а з е ц :  зыр, . . .

2) Лӧсьӧд кык предложение град йӧрын уджалӧм йылысь. 
Инды сэтысь предмет петкӧдлысь кывъяс вопрос сувтӧдӧмӧн.

62.

1) Лыддьы предложениеяссӧ. Сувтӧд ӧти кывсянь мӧд дорӧ, 
вопросъяс.

Миша вӧчӧ самолёт. Лэбачьяс мӧдӧдчисны лунвылӧ. Вӧр 
шувгис.

О б р а з е ц :  ( К о д і ? )  Валя. В аля  ( м ы й  к е р ӧ ? )  вурӧ. Валя  
вурӧ  (м ы и?) платтьӧ.

2) Лӧсьӧд предложениеяс сетӧм кыв сочетаниеяс отсӧгӧн да 
гиж.

Мича книга. Ворсны мачӧн. Ветлыны вӧрӧ.
3) Предложениеяссьыс визьнит предмет петкӧдлысь кывъяссӧ.

63.

1) Лыддьы выразительнӧя.

— Аддза, аддза!
Эн пуксьы мыр вылӧ,
Эн сёй пирӧгсӧ!
Ну бабушлы,
Ну дедушлы!

2) Висьтав, кутшӧм мойдысь тайӧс босьтӧма да кодлӧн тайӧ 
кывъясыс?

3) Торйӧдӧм кывъяс дорӧ сувтӧд вопросъяс.

64.

1) Содтав колана кывъяс да гиж.
Вӧрысь ме вота: тшак, . . .  , . . .  ,
2) Висьтав, мый петкӧдлӧны тайӧ кывъясыс (предмет, дейст

вие либӧ признак нимъяс) да кыдзи позьӧ шуны найӧс Ӧти 
кывйӧн?

61.

К Ы В Б Ӧ Р Ъ Я С .

65.

1) Лыддьы да висьтав, кыдзи шусьӧны торйӧдӧм кывъясыс.

Му вылын жургӧ трактор.
Ю сайын йирсьӧны мӧсъяс.
Клуб дорын ворсӧны челядь.

2) Гиж быд предложениеысь медводдза кык кывсӧ да мӧд кыв
сӧ визьнит.

3) Мый петкӧдлӧны му, ю  кывъяс (предмет, признак либӧ дей
ствие нимъяс) ?

4) Вӧч вывод, кыдзи гижсьӧны предмет нимъяс кывбӧркӧд.

66.
1) Гиж. Содтав колана кывъяс.

Ю . . . пӧльыштіс тӧв.
Вӧр . . .  кыліс буксӧм.
Юр . . .  жбыръяліс колипкай.

О т с ӧ г  в ы л ӧ  к ы в ъ я с :  дорын, сайын, весьтын.

2) Висьтав, кыдзи шусьӧны содтӧм кывъясыс?
3) Лӧсьӧд нёль предложение вылын, бӧрын, костын, пы тш кы н  

кывбӧръясӧн.

67.

1) Лыддьы выразительнӧя да дженьыда висьтав, мый йылысь 
тані гижӧма.

Талун Нина чукӧртӧма грездысь став посни челядьсӧ амбар 
бокӧ ласта вылас. А ачыс зэв пелька кавшасис амбар вевт вылӧ. 
Вӧлӧмкӧ, Нинаыд кӧсйӧ челядьлы петкӧдлыны концерт. Первой 
сійӧ сьыліс Чапай йылысь сьыланкыв. Сэсся пондіс йӧктыны. П ӧк
тӧм бӧрын копрасьыштіс челядь водзын.

Н. Куратова.

2) Гиж тайӧ висьтсьыс предмет нимъяссӧ да сы дорын сула
лысь кы в б ӧ р ъ яса .  К ы в б ӧ р ъ я с а  визьнит.

6 8 .

1) Гиж предложениеяссӧ кывбӧръяс содталӧмӧн. Кывбуръяссӧ 
визьнит.

Лым . . .  оз кынмы ӧзим. Ӧшинь . ..  гоньвидзӧ пыста. Вӧр . . . 
ӧшаліс сьӧд кымӧр. Кильчӧ .. . вияліс войтва. Ю . . .  кайӧма ру. 
Ру . . .  нинӧм оз тыдав.

2) Лыддьы да тӧдмась ещӧ татшӧм кывбӧръясӧн.

Каникулъяс дырйи. Праздник кежлӧ. Недель чӧж. Висьӧм 
вӧсна. Гӧн кодь небыд.

3) Сетӧм кывъяс отсӧгӧн лӧсьӧд предложениеяс.

МОРТ НИМЪЯСЫН ДА ОВЪЯСЫН ЫДЖЫД БУКВА.

69.

1) Лыддьы да висьтав, кыдзи гижсьӧны нимъяс да овъяс.

Ми школаӧ ветлам ӧтлаын куим пӧдруга: В аля Канова, Миля 
Раевская да  Тоня Пешкина. Валялӧн мамыс, Анна Ивановна, 
уджалӧ дояркаӧн. М илялӧн мамыс учительница. А Тонялӧн м а
мыс, Н аталья  Семёновна, вурсьӧ мастерскӧйын.

2) Гиж нимъяссӧ да овъяссӧ.
3) Гиж, кыдзи шуӧны мамтӧ да батьтӧ.

70.

1) Лыддьы выразительнӧя.

2) Медводз гиж морт нимъяс, а сэсся предмет нимъяс да на 
дінӧ сувтӧд вопросъяс?

3) Гиж предложение ёртыд йылысь, кодкӧд тэ пукалан ӧти 
парта сайын.

Миша да Маша, 
Коля да Ваня 
Выль вося ёлка 
Вӧчисны тан.

Вит пома кодзув 
Туганас ӧзйӧ,
Выль воын челядьлы 
Выль шудъяс вӧзйӧ.

И. Вавилин.

Ж И В О Т Н Ӧ Й  К . Л И Ч К А Я С Ы Н  ы д ж ы д  Б У К В А .

71.

1) Лыддьы да висьтав, кыдзи гижсьӧны кличкаясыс живот
нӧйяслӧн.

Васялӧн эм зэв бур ёртъяс. Асылын Катшыс понйыс колльӧдӧ 
сійӧс школаӧ. А урокъяс бӧрын Васялы паныд петӧны кыкӧн: 
Катшыс да Барсик кань. Барсиклӧн бӧжыс пыр вылын. Сійӧ гарт
чӧ Вася кок гӧгӧр. А Катшыс виччысьӧ Васяӧс.

2) Гиж нимъяссӧ тайӧ висьтсьыс.
3) Гиж гортса животнӧйяслысь кличкаяс.
О б р а з е ц :  М иян эм Б арсик кань...

КАР, СИКТ, Ю НИМЪЯСЫН ЫДЖЫД БУКВА.

72.

1) Лыддьы да висьтав, кыдзи гижсьӧны кар, сикт, ю нимъяс.
Ме ола Эж ва ю дорын П аль сиктын. Сиктыс сулалӧ крут берег

йылын. А тэ кӧні олан? Кутшӧм ю либӧ ты эм тіян сикт дорын?

2) ӧтветъяссӧ гиж вопросъяс вылас.

73.

1) Гиж кар, сикт да ю нимъяс, кутшӧмӧс тэ тӧдан.

Каръяс: . . .
Сиктъяс: . . .
Юяс: . . .

74.

1) Лыддьы. Инды кар, сикт, ю нимъяссӧ.

Петя да Миша олӧны Гам сиктын. Гожӧмнас вуграсьӧны 
Изьва ю дорын. Тӧвнас ислалӧны Гам сиктса кыр йывсянь. Ӧтчыд 
тӧвнас каникулъяс дырйи найӧ ветлісны Печора карӧ. Сэтчӧ Петя 
да Миша лэбисны самолётӧн.

2) Корсь да гиж предмет петкӧдлысь кывъяс.

ӧ т к о д ь  к ы в  в у ж ъ я  к ы в ъ я с ,

75.

1) Лыддьы столбикъяссӧ да висьтав, мый ӧткодьыс кывъясас 
быд столбикыс

турун мичлун
ситурун мича
туруна мичаа
турунзьыны мичмӧдны

2) Кыдзи шусьӧны татшӧм кывъясыс?

76.

1) Лыддьы да гиж сӧмын ӧткодь кыв вужъя кывъяссӧ. Визь- 
ннт кывйыслысь ӧткодь юкӧнсӧ.

Урокъяс бӧрын няньӧн да шыдӧсӧн мӧдім кормушкаяс дорӧ. 
Найӧс ми ӧшӧдім арсяньыс, кор эз на вӧв лымъя. Муртса сувтім 
лыжи вылӧ, кутіс шлапкыны-усьны зэв паськыд лым. Мунігчӧж 
лымъяліс. Кормушкаӧ кисьтім шыдӧс, крӧшитім нянь да сайӧдчим 
пуяс сайӧ. Видзӧдам. Регыд локтісны кормушка дорӧ лэбачьяс.

2) Думыш т да гиж куим предложение татшӧм кывъяс пыртӧ
мӧн: вӧр, вӧралысь, вӧравны.

77.

1) Сетӧм кывъяс дорӧ вопросъяс отсӧгӧн содтав ӧткодь кыв 
вужъя кывъяс.

(М ы и?) турун зорӧд кӧдзыд
(К у  т ш ӧ  м?) . . .  . . .  . . .
( М ы й  к е р н ы ? ) ...................... . . .

2) Лыддьы да гиж точкаяс местаӧ колана кывъяс содталӧмӧн.
Таво . . . зэв кӧдзыд. Татшӧм кӧдзыд дырйи зэв сьӧкыд . . .

лэбачьяслы. Ме налы пыр дасьта гос да шыдӧс. Миян ӧшиньяс 
дорын . . . бергалісны пыстаяс. Асывсяньыс нин найӧ виччысьӧ
ны гостӧ да шыдӧстӧ.

О т с ӧ г  в ы л ӧ  к ы в ъ я с :  тӧлыс, тӧвбыд, тӧвйыны.

3) Визьнит ӧткодь юкӧнсӧ содталӧм кывъясыслысь.

78.

1) Гиж. Содтав кывъяс образец серти:
О б р а з е ц :  Усьӧ л ы м . Л ы м ъ я  тӧв. Ёна л ы м ъ я л ӧ .

зэр гым кӧдза
зэра гыма кӧдзӧм
зэрны гымавны кӧдзны

2) Визьнит кывъясыслысь ӧткодь юкӧнсӧ.

Д Е Й С Т В И Е  НИМЪЯС.

79.

1) Торйӧдӧм кывъяс дорӧ сувтӧд вопросъяс.
Нывка котӧртӧ. Детинка мачасьӧ. Комбайн вундӧ.
2) Кыдзи шусьӧны тайӧ кывъясыс? Мый найӧ петкӧдлӧны? 

Вӧч вывод.

80.

1) Лыддьы. Корсь да гиж сэтысь действие нимъяс.
Миша Власов асывнас чеччӧ, вӧчӧ зарядка, мыссьӧ да сёйӧ. 

Сэсся пасьтасьӧ да мунӧ школаӧ.

2) Мый тэ вӧчан урокъяс бӧрын? (Гиж действие нимъяс.)
3) Лыддьы да действие нимъяс дорӧ сувтӧд вопросъяс.

Ветлім вӧрӧ, вайим сьӧрысь 
Пашкыр лапъя / мича коз.
Регыд пырас /  тошка, пӧрысь,
Сьӧкыд нопъя / Дед-Мороз.

81.

1) Лыддьы выразительнӧя индӧм знакъяс вылӧ сувтлӧмӧн.

Кыр йывсянь / веськыда каток вылӧ / тӧвзис / кӧч ку шапкаа 
детинка. Весалӧм йи вылӧ воӧм бӧрын /  сійӧ /  вильскӧбтіс да 
тупыльтчис /  лым чукӧрӧ. Лыжиыс сы лӧн/ чегис

Кыдзи тэ гӧгӧрвоан тӧвзис кыв?

2) Торйӧдӧм кыв дінӧ корсь действие нимсӧ да сувтӧд сы дінӧ 
вопрос, сэсся гиж.

О б р а з е ц :  Н ы вка  (м ы й к е р  и с?) чеччыштіс.

82.

1) Действие нимъяслы корсь паныд вежӧртаса кывъяс.
О б р а з е ц :  пырӧ  — петӧ.

усьӧ — . . .  восьтӧ — . . .
водӧ — . . .  кӧрталӧ — . . .
пӧрччысьӧ — . . .  тыртӧ — . . .

83.

1) Думыш т да гиж, кутшӧм уджъяс овлӧны: 1) тулысын муяс 
вылын, 2) гожӧмын град йӧрын, 3) видз вылын.

О б р а з е ц :  1) гӧрны , . . .
2) весасьны, . . .
3) ы тш кы ны , . . .

2) Сувтӧд вопросъяс татшӧм действие нимъяс дорӧ: кӧрталі, 
мунны, вайис, пыртісны, лыддьысьӧ, лӧсьӧдчыны.

84.

1) Лыддьы висьтсӧ юкӧнъясӧн план серти:
1. Тшака ар.
2. Урлӧн заптысьӧм.
3. Сылӧн тӧвйӧм.

Таво арын петіс уна тшак. Медся уна вӧлі петӧма уртшак. Ур 
ёна заптіс тшак. Пу увъяс вылӧ ӧшлӧма косьтыны тшаксӧ тӧв 
кежлӧ. И ӧні на пыр тивкъялӧ-ветлӧдлӧ пуяс костӧд, ӧктӧ тшаксӧ. 
Тӧвнас урыд оз нин мӧд тшыгъявны. Сійӧ бура тӧвъяс аслас шо
ныд горсйын.

2) Торйӧдӧм кывъяс дорӧ сувтӧд вопросъяс.

85.

1) Лыддьы предложениеяссӧ ӧта-мӧдсьыс торйӧдӧмӧн. Висьтав, 
мый йылысь сэні гижсьӧ.

Колӧ неуна кад, и яр шонді сывдас став лымсӧ зіля кутасны 
сьывны-гажӧдчыны шоръяс вӧччасны мича паськӧмӧн пуяс вежӧ
дасны видзьяс.

2) Предложениеяс костӧ сувтӧд точкаяс да быд предложение 
гиж ыджыд буквасянь.

П РИ ЗН А К  н и м ъ я с .

86.
1) Лыддьы да торйӧдӧм кывъяс дорӧ сувтӧд вопросъяс.

Еджыд, шыльыд, вӧсни бумага.
Лӧз, югыд енэж.
Д ж удж ы д, пемыд, паськыд ты.

2) Висьтав, мый петкӧдлӧны торйӧдӧм кывъясыс? Кутшӧм во
прос вылӧ найӧ ӧтвечайтӧны да кыдзи шусьӧны?

3) Гиж образец серти.

О б р а з е ц :  кузь, пемыд, гӧрд  (к у т ш ӧ м?)

87.

1) Гиж кыв параяс — предмет ним признак нимкӧд, медым 
найӧ лӧсялісны ӧта-мӧд дорас вежӧртас сертиыс.

Д ж удж ы д, ю, еджыд, керка, визув, пароход, курыд, чорыд, 
лук, нянь, шома, кисьмӧм, пелысь, чӧд.

2) П ризнак нимъяссӧ визьнит волнистӧй визьӧн.

О б р а з е ц :  Л я п кы д  пызан.

88.

1) Лыддьы выразительнӧя.

Кор кыа / синсӧ / восьтіс,
З іль  колип /  эз на узь,
Збой сьыланкывсӧ /  босьтіс 
И сьыліс, эз тӧд мудз.

Я . Образцов.

2) Висьтав, кыдзи гӧгӧрвоан медводдза строчкасьыс кывъ
яссӧ?

3) Кывъяс дінӧ к у т ш ӧ м ?  вопрос сувтӧдӧмӧн корсь признак 
нимъяс да гиж предмет нимъяскӧд ӧтлаын. Признак нимъяссӧ 
визьнит волнистӧй визьӧн.

89.

1) Точкаяс местаӧ содтав колана кывъяс (форма, рӧм либӧ 
кӧр серти).

О б р а з е ц :  Сёркни  ( к у т ш ӧ м ? )  виж , а морков  . . . .

Идзас ( к у т ш ӧ м ? )  . . .  , а турун . . . .  Пелысь ( к у т ш ӧ м ? )
. .. , а чӧдлач . . . .  Кушман ( к у т и т ӧ  м?) . . .  , а брюква ..  . Тури
пув ( к у т ш ӧ м ? )  . . .  , а оз . . .  . Помидор ( к у т ш ӧ м ? )  . . .  , а 
ӧгурцы . . . .

2) П ризнак нимъяссӧ визьнит волнистӧй визьӧн.
3) Думыш т да гиж куим признак ним, кодъяс петкӧдлӧны 

предметлысь форма.

90.

1) Лыддьы выразительнӧя индӧм знакъяс вылӧ сувтлӧмӧн. 
Дженьыдика висьтав, мый йылысь сэні гижсьӧ.

Арын / Сергей батьыскӧд / мунісны вӧрӧ. Батьыс / пищаля, 
Сергей / наберушкаа. Вуджисны /  ичӧтик шор. Недыр мысти / 
паныдасис сэтшӧм жӧ векньыдик / мӧд шор. Сюрас ыджыдджык 
пув роз — Сергей / пыр и шарснитас вӧсньыдик чуньяснас вотӧс
сӧ. Пелысьыс / мыйта таво! Гырысь / розъяс личкӧмаӧсь пуыс
лысь вожъяссӧ. Ылӧдз тыдалӧны / гӧрд коръяса / пелысь пуяс.

2) Корсь кыв параяс, кодъяс петкӧдлӧны предмет да признак 
нимъяс.

91.

1) Предмет нимъяс дорӧ содтав признак нимъяс да гиж.
Портфель ( к у т ш ӧ м ? )  . . .
Ситеч (к у т ш ӧ м?) . . .
Туй ( к у т ш  ӧм?) . . .
Вӧр ( к у т ш ӧ м?) . . .
Му ( к у т ш ӧ  м?) . . .

О б р а з е ц :  Керка  (к у т ш ӧ м?) выль, ыджыд, югыд.

Устнӧ висьтав, кутшӧм овлӧ енэж. (Колӧ, медым сэні вӧліны 
признак нимъяс.)

92.

1) Тэ тӧдан урӧс? Сійӧс тшӧкыдджыка аддзывлан тэ пожӧмын. 
Вопросъяс серти (устнӧ) опишит урсӧ.

Кутшӧм урыс (ставнас)?
Кутшӧм гӧныс?
Кутшӧм сылӧн бӧжыс?
Кыдзи сійӧ котралӧ?
Мый сійӧ сёйӧ да мый заптӧ тӧв кежлӧ?
Кӧні олӧ ур?
Кутшӧм пӧльза вайӧ мортлы?
2) Думыш т ур йылысь нӧдкыв да гиж.

93.

1) Тӧдмав, коді тайӧ?
Лапсянь лаптӧ чивк да чивк,
Пусянь пуӧ тривк да тривк.
2) Гиж нӧдкывсӧ да визьнит сэтысь признак нимъяссӧ.

Гӧныс — пушкыра,
Бӧжыс — пашкыра,
Синъясыс — сьӧд моль,
Сёяныс — коз коль.

ПРЕДЛОЖЕНИЕЫН КЫВЪЯСЛӦН ЙИТЧӦМ. 

94.

1) Лыддьы предложениесӧ да видзӧдлы, кыдзи сійӧс разбе- 
ритӧма.

Челядь петкӧдлісны спектакль.
( К о д ъ я с ? )  Челядь.
Челядь ( м ы й  в ӧ ч и с н ы ? )  Челядь петкӧдлісны.
Челядь петкӧдлісны  ( м ы й ? )  Челядь петкӧдлісны  спектакль.

2) Вӧч вывод, кыдзи йитчӧны кывъясыс предложениеас?



95.

1) Гиж. Предложениеяссьыс кывъяссӧ йит быд кыв дорӧ во
прос сувтӧдӧмӧн.

Детинка рисуйтчӧ краскаӧн.
Шонді койӧ югӧръяссӧ.
Тӧв пӧльтіс лунвывсянь.

О б р а з е ц :  ( К о д ъ я с } )  Лэбачьяс.
Л эбачьяс  ( м ы й  в ӧ ч и с н ы?) Л эбачьяс локтісны.

Л эбачьяс локтісны  ( к ы т ы с ь ? )  Л эбачьяс локтісны  л у н 

вылысь.

96.

1) Гиж предложениеяссӧ. Скобкаын сетӧм кывъяссӧ вежлав 
вопросъяс серти.

Ми мунам мыйла? (корӧсь). Мыйӧн мунам? (пыж). Би ӧзйис 
кӧні? (керка). Шонді сывдіс мый? (му). Юяс воссьӧны кор? 
(тулыс).

2) Висьтав гижанногсӧ торйӧдӧм кывъясыслысь.
3) Улынджык сетӧм кывъясысь лӧсьӧд предложениеяс. Первой 

предложениеысь кывъяссӧ йитлы вопросъяс отсӧгӧн.
1. Машина, комсомолецъяс, вӧчисны, гаражын. 2. Сиктӧ, само

лёт, пуксис, первойысь на. 3. Лена, мича, цветъяс, быдтіс.

97.

1) Думышт куим предложение да гиж найӧс. Устнӧ петкӧдлы 
кывъясыслысь йитчӧмсӧ предложениеясас.

2) Лыддьы выразительнӧя да висьтав, мый йылысь сёрнит
сьӧ тані.

Талун Нина / лунтыр на грездӧ эз мыччысьлы. Град йӧрын / 
мыйкӧ ноксьӧ. Весиг / кывсӧ нюжӧдӧма, сэтшӧма зільӧ. Киас / 
бедьтор босьтӧма да / гудралӧ-небзьӧдӧ мусӧ град вылысь. Таво 
Нина / школаӧ мунӧ. Кӧсйӧ быдтыны дзоридзьяс школаӧ муніг
кежлӧ.

3) Торйӧдӧм предложениеса кывъяс дорӧ сувтӧд вопросъяс 
да гиж.

4) Висьтав гижанногсӧ нюжӧдӧма, небзьӧдӧ кывъяслысь.

Зі

1) Ӧтветит вопросъяс вылӧ, сэсся гиж.
а) Тэ тӧдан-ӧ вурдысьӧс?
б) Кутшӧм сійӧ?
в) Кӧні олӧ вурдысь?
г) Мыйӧн кодйӧ мусӧ?
д) Мый сійӧ сёйӧ?

2) Ӧтветъяссьыд визьнит признак нимъяссӧ волнистӧй визьӧн.

99.

1) Гиж. Точкаяс местаӧ содтав колана кывъяс вопросъяс 
серти.

Миша ёртыслы висьталіс ( м ы й  й ы л ы с ь ? )  . . .  .
Челядь вӧрысь аддзылісны ( к о д ӧ  с?) . . . .
Праздник кежлӧ ме пӧдариті ( к о д л ы ? )  . . .  ( м ый ? )  . . . .

2) Думышт ӧти предложение да гижӧмӧн петкӧдлы кывъяс 
костсьыс йитчӧмсӧ.

100.
1) Лыддьы выразительнӧя.

Мариналӧн вӧлі Пегаш кролик. Сійӧ ӧдйӧ быдмис. Гӧныс лои 
шыльыд да сук. Радейтіс сійӧ дурны аслас кӧзяйкакӧд. Марина 
петас керкасьыс да горӧдас: «Пегаш! Пегаш!» Кролик чеччаліг
тырйи котӧртӧ нин нывкалы паныд. Исалӧ М ариналысь кияссӧ да 
корӧ сылысь кутшӧмкӧ чӧскыдтор.

2) Гиж висьтсӧ да визьнит увсяньыс ӧти визьӧн предмет нимъ
яс, кык визьӧн действие нимъяс, волнистӧйӧн — признак нимъяс.

3) Петкӧдлы кывъяс костысь йитчӧмсӧ татшӧм предложе
ниеын:

Пегаш ӧдйӧ быдмис.

101.

1) Ӧтветит вопросъяс вылӧ:
а) Кутшӧм вопросъяс вылӧ ӧтвечайтӧны предмет петкӧдлысь 

кывъяс (морт, ш о н д і)?
б) Кутшӧм вопрос вылӧ ӧтвечайтӧны действие петкӧдлысь 

нимъяс (котӧртны , м ун ны )?

в) Кутшӧм вопрос вылӧ ӧтвечайтӧны признак петкӧдлысь 
кывъяс (гӧрд, арся)?

г) Думыш т предложение, медым сэні вӧліны предмет, действие
да признак петкӧдлысь кывъяс. Сійӧ кывъяссӧ визьнит условнӧй 
знакъясӧн (------- , ■■ ,

П  ДА Ф БУКВАЯСА КЫВЪЯС.

102.
1) Эн вунӧд. Татшӧм кывъясын гижсьӧ п.

шкап сарапан картупель
пӧнар партук кампет

А татшӧм кывъясын гижсьӧ ф :

фанера портфель форма
буфет февраль ферма

2) Гижигад содтав колана кывъяс.
1. Таво босьтім зэв гырысь . . .  . 2. Труд урок вылын ставным 

пасьталім . . .  . 3. . . .  пыр зэрыс веськаліс керкаӧ. 4. Сьӧкыд жӧ 
нин Петялӧн . . .  . 5. Менам чужан лунӧй . . .  тӧлысьын. 6. Тайӧ 
мича шкапсӧ вӧчӧма . . . .

О т с ӧ г  в ы л ӧ  к ы в ъ я с :  портфель, форточка, картупель, 

партук, февраль, фанера.

ЮЗ .

1) Лыддьы, а сэсся гиж сӧмын ф  букваа кывъяс.
Миян сикт помӧ стрӧитісны выль ферма. Уна во скӧт дорын 

уджалӧ фельдшер-ветеринар Фёкла Степановна Филатова. Ми 
ветлім экскурсияӧн тайӧ фермаас. Сэні пытшкыс югыд да сӧстӧм. 
Уналаын эмӧсь гырысь форточкаяс.

2) Думышт, мыйӧн лоӧны торйӧдӧм кывъясыс? Кыдзи гижсьӧ
ны помӧ, дорын  кывъясыс воддза кывйыскӧд?

104.

!) Думыш т нёль предложение: кыкӧс ф  букваа кывъясӧн да 
мӧд кыкӧс п  букваа кывъясӧн. Предложениеяссӧ гиж.

3. Дидактическӧй материал.

2) Лыддьы выразительнӧя да велӧд наизусть.

Флажок.

Шонді шонтӧ гӧгӧрбок.
Майскӧй праздник воис!
Менам киын гӧрд флажок,
Ы дж ыд нин ме лои.
Флагӧй менам быттьӧ би:
Шонді водзын ворсӧ.
Майлысь чолӧмалам ми 
Гажа сьылангорсӧ.

Е. Благинина.

3) Тайӧ кывбурсьыс гиж предмет, действие да признак нимъяс.
4) Висьтав, мыйла гижсьӧ ш онді кывйын і, а оз и ?

К  ДА X  БУКВАЯСА КЫВЪЯС.

105.

Эн вунӧд. Татшӧм кывъясын гижсьӧ к :

сакар петук кӧзяин
сукар пастук конюк

А татшӧм кывъясын гижсьӧ х :

поход совхоз художник
пароход колхоз механизатор

халат

2) Лӧсьӧд 3—4 гіредложениеа висьт, медым сэтчӧ пырисны 
поход  да пароход  кывъяс.

106.

1) Лыддьы да ӧтветит вопросъяс вылӧ.

Миян утренник вылӧ воліс художник. Сійӧ ыджыд листъяс 
вылӧ рисуйтіс унатор. Первой рисуйтіс ю вывті кывтысь пароход, 
сэсся миян классысь Петя Холоповӧс. Сійӧс ми шуам художни
кӧн. Петя зэв бура рисуйтчӧ. А медбӧрын рисуйтіс школадорса 
Шарик понйӧс. Художник рисуйтчис кыз сьӧд карандашӧн.

2) Ӧтветит вопросъяс вылӧ:

Коді воліс утренник вылӧ?
Мый рисуйтіс художник?
Мыйӧн сійӧ рисуйтчис?

3) Гиж х  букваа кывъяс.

107.

1) Лыддьы правильнӧя, а сэсся гиж сӧмын сійӧ кывъяссӧ, 
кодъясӧс торйӧдӧма. Точкаяс местаас гиж колана букваяс.

Миян сиктса клубын уджалӧны уна сикас кружокъяс. Ша...- 
матӧн велӧдчӧны ворсны школьникъяс, трактористъяс, м е х ан и за 
торъяс. Эм авиамодельнӧй кружок. Сэні уджалӧны челядь. Коді 
сулалӧмӧн вӧчасьӧ, коді пукалӧ. Ставныс ...алатаӧсь. Эм сэні и 
...орӧвӧй кружок.

2) Висьтав, мыйла гижсьӧ ъ круж окъ яс, ш кольникъяс, меха
низаторъяс, трактористъяс  кывъясын?

108.

Ӧтветит вопросъяс вылӧ, медым сэні вӧліны х  да к  бук
ваяса кывъяс, ӧтветтӧ гиж.

Кытчӧ ветлісны челядь?
Мыйӧн лӧсьыд юны чай?
Коді видзӧ гожӧмнас скӧтӧс?
Кодӧс медся ёна радейтӧ пон?
Коді видзӧ вӧвъясӧс?

109.

1) Лыддьы выразительнӧя. Торйӧдӧм кывъяссӧ гиж.
— Кыдзи тэ овны кутан?— юалӧ канарейкалысь рака.
— Меным уна оз ков: некымын ид тусь, сакартор, сукартор — 

ме и пӧт.
2) Словарнӧй диктант.

са . . .  ар пету . . .  . . .  ӧзяин
с у . . .  ар п а с т у . . .  к ойю. . .
по .. . од кол . . .  оз . . .  удожник
с о в . . . о з  . . .  алат  м е . . .  анизатор

3) Лыддьы, а сэсся устнӧ помав висьтсӧ. Висьтав, кутшӧм бук
ва колӧ гижны точкаяс местаас.

Кол...озлӧн зэв уна мӧс. Гожӧмнас мӧсъяс олӧны ю сайын. Н а 
йӧс видзӧны кык гіасту... да Лыско пон. Лыско зэв ёна отсасьӧ 
пастукъяслы. ӧтчы д войнас мӧс гид дорӧ . . .

Ч  ДА Ц  БУКВАЯСА КЫВЪЯС.

ПО.

1) Эн вунӧд. Татшӧм кывъясын гижсьӧ ч.
мельнича кузнеча
улича чеп
больнича ситеч

А татшӧм кывъясын гижсьӧ ц  :

циркуль концерт скӧтница
цифра цвет

2) Лыддьы да  гиж ч букваа кывъяссӧ.

Челядьяс вотчӧны Мельнича шор дорын. Сэні збыль коркӧ вӧв
л ӧм а мельнича. Гортас локтігӧн найӧ пыр шойччӧны совхозса куз
неча дорын.

3) Висьтав гижанногсӧ торйӧдӧм кывъяслысь.

111.
1) Гиж да содтав колана кывъяс.
Миян сиктын стрӧитісны выль . . . .  Сӧветскӧй . . .  помӧ дзик 

ю дорас. Сэні местаыс зэв гажа. Сыкӧд орчча . . .  вылӧ стрӧитӧ
ны . . .  жӧ, сӧмын челядьлы.

О т с ӧ г  в ы л ӧ  к ы в ъ я с :  улича, больнича.

2) Лӧсьӧд кык предложение цвет да ситеч кывъясӧн.

112.
1) Гиж. Содтав колана кывъяс.

Лёнялы батьыс ньӧбис . . . .  Сійӧн позьӧ вӧчны . . . .  Лёня вӧча
ліс уна круг. А круг шӧрас гижаліс . . . .

О т с ӧ г  в ы л ӧ  к ы в ъ я с :  круг, цифра, циркуль.

2) Д умыш т да гиж ичӧтик висьт концерт йылысь, медым сэні 
вӧліны концерт, сцена, хор  кывъяс.

Д З  З В У К А  к ы в ъ я с .

ИЗ.

1) Думыш т д з  звука кывъяс, сэсся гиж.
2) Лӧсьӧд куим предложение думыштӧм кывъяс отсӧгӧн.
3) Висьтав, кымын букваӧн пасйӧма д з  звуксӧ?

114.
1) Думыш т да гиж.

Едж ы д лым дзик . . . .
Л ӧз йи дзик . . . .
Сук ру дзик . . . .
Сӧстӧм зэр дзик . . . .

О т с ӧ г  в ы л ӧ  к ы в ъ я с :  стеклӧ кодь, юсь гӧн кодь, синва  

кодь, еджыд тш ы н кодь.

2) Висьтсьыд инды д з  звука кывъяссӧ.

115.
1) Лыддьы выразительнӧя да велӧд наизусть.

Дед-Мороз.

Кӧть и дзор, оз на оз 
Пӧрысь ловсӧ кӧдзӧд.
Сы вӧсна-й Дед-Мороз 
Ф иззарядка вӧчӧ.

П. Образцов.

Вывсьыс пӧрччӧма пась, 
Кӧдзыд лымйӧн зырасьӧ. 
— Но-ко, тэ видлы, Вась, 
Зырасьны ме дырасӧ.

2) Гиж сійӧ предложениеяссӧ, кӧні эмӧсь д з  звука кывъяс 
да найӧс увсяньыс визьнит.

3) Висьтав, мыйла пӧрысь, зырасьӧ  кывъясын гижсьӧ ь.

116.

1) Гиж. Точкаяс местаӧ содтав колана кывъяс.
1. П ашкыра . . .  улӧ челядь пыр чукӧртчӧны ворсны.
2. .. . меным тайӧ мича пелысь розсӧ.
3. Ӧтлаын . . .  , а торйӧн гажтӧм.
4. ӧдзӧс  . . .  ёна . . . .
5. Пыдӧ . . .  — матысь босьтан.
6. Лена быдтіс уна . . . .

О т с ӧ г  в ы л ӧ  к ы в ъ я с :  дзоридз, дзебан, судзӧд, дзескыд, 

кыдз, дзир, дзуртӧ.

2) Ӧтветит вопросъяс вылӧ.

1. Кок улын ( м ы й  к е р ӧ ? )  лым. 2. Лунвывсянь локтісны 
( к о д ъ я с ? ) .  3. Машинаӧн нуисны ( м ы й ? ) .  4. Вотчигӧн паныда
сис уна (м ы й?)

О т с ӧ г  в ы л ӧ  к ы в ъ я с :  дзодзӧгъяс, идзас, дзуртны, ӧмидз.

117.

1. Лыддьы да висьтав, кутшӧм мойдкывйысь улын сетӧм 
текстыс.

Ветлӧдліс, ветлӧдліс Маша вӧрӧд, дзикӧдз вошис. Веськаліс 
сійӧ сук пемыд вӧрӧ. Аддзӧ — сулалӧ сэні керка. Маша таркӧд- 
чыштіс ӧдзӧсас — оз шыасьны. Йӧткис ӧдзӧссӧ — ӧдзӧсыс воссис.

2) Корсь дз  звука кывъяссӧ, сэсся гиж.
3) Висьтав гижанногсӧ торйӧдӧм кывъяслысь.

118.

1) Лыддьы выразительнӧя.

Вӧрса доктор.

Ю рас ӧмидз рӧма берет,
А халатыс сэтшӧм сера —
Лунтыр сы вылӧ кӧть серав.

Нырыс, нырыс! Кутшӧм кузь!
Висьӧм корсьны, вӧлӧм, сюсь:
Дыр эз кӧсйы, дыр эз судзӧд —
Висьмӧм пуысь перйис пучӧй.
Найӧс ставсӧ ворсігмоз 
Бырӧдіс, и бурдіс коз.

П. Образцов.

2) Висьтав, мый йылысь тані гижӧма? Аддзылін-ӧ тэ сизьӧс?
3) Корсь кывбурсьыс д з  звука кывъяс, сэсся гиж.
4) Висьтав гижанногсӧ торйӧдӧм кывъяслысь.

119.

1) Лыддьы. Висьтав, мый петкӧдлӧма тайӧ ичӧтик серпасас. 
Лунтыр еджыд кока кыдзьяс лышкыда койисны коръяссӧ. Сэс

ся пуксис пемыдлӧз вой, камӧбтіс медводдза кӧдзыд. Югдӧм мысти 
тыдовтчис, мый кыдз тупкысьӧма дзор гыӧрӧн.

2) Думыш т кыв сочетаниеяс, медым сэн вӧліны д з  звука кыпъ
яс, да висьтав, кутшӧм кывкӧд найӧ йитчӧны.

3) Лыддьы.

Шутка.

Сава чеччис мамсьыс водз,
П леш ас ватор пӧльыштіс,
Сэсся дзуртыштіс посводз,
Кильчӧ кольча гольснитіс.

4) Кыдзи гӧгӧрвоан чольснитіс  кыв?
5) Корсь дз  звука кывъяс, сэсся гиж.
6) Висьтав гижанногсӧ сэсся кывлысь.

Д Ж  З В У К А  к ы в ъ я с .

120.
1) Гиж. Содтав точкаяс местаӧ колана кывъяс.
1. Ме аддзылі . . .  гӧраяс и паськыд юяс. 2. Войвывсянь локтіс 

. .. кымӧр. Регыд лым петас. 3. Миян сиктным . . .  дзик кар кодь.
4. Юыс ичӧтик, а зэв . . . .

О т с ӧ г  в ы л ӧ  к ы в ъ я с :  джум йӧсь, еджыд, ы джы д,
дж уд ж ы д .

2) Корсь д ж  звука кывъяссӧ, сэсся визьнит.
3) Кутшӧм букваясӧн пасйӧма д ж  звуксӧ?

121.
1) Лыддьы да тӧдмав.
1. Гидысь джуджыд, ньӧжйӧ вӧрӧ.

Оланінас муртса тӧрӧ.
Нырыс нюжалӧ зэв кузя,—
И оз ныр, а хобот шусьӧ.

2. Быттьӧ ыджыдӧс да шаньӧс,
Кутӧмаӧсь кыськӧ каньӧс.

3. Уска ныра, вомас кык 
чурмунӧма еджыд клык.

Г. Юшков.

2) Корсь д ж  звука кывъяссӧ, сэсся гиж.
3) Висьтав гижанногсӧ ню ж алӧ, зэв, кузя  кывъяслысь.

122.
1) Гиж сетӧм кывъяслы паныд вежӧртаса кывъяс.

Еджы д —
Ы дж ыд —
Д ж у д ж ы д  —
Д ж еньы д —

О б р а з е ц :  паськы д  — векньыд.

2) Думышт кык кыв, медым сэні вӧлі д ж  звук, сэсся тайӧ 
кывъяснас думышт предложениеяс.

123.

1) Лыддьы, а сэсся помав висьтсӧ.

Ӧтчыд арся пемыдыс миянӧс суис ва дорӧ. Ӧдва кавшасим 
дж удж ы д берег вылӧ. Кымынысь джӧмдылім-усьлім...

2) Корсь д ж  звука кывъяс, сэсся гиж.
3) Содтав д ж  звука кывъяс. Гиж.



Керка ( к у т ш ӧ  м?) —
Гӧра ( к у т ш ӧ м ? ) — . . .
Лым ( к у т ш ӧ м ? ) — . . .

Т Ш  ЗВУКА к ы в ъ я с .

124.
1) Лыддьы выразительнӧя логическӧй паузаяс вӧчӧмӧн.
Зэр а  шоныд л у н ъ я с т ӧ  радейтӧны т ш а к ъ я с .  Мӧд луннас жӧ му 

пытшкысь кыпӧдісны ассьыныс юрнысӧ еджыд го б ъ я с . Эз на удит
ны тшакъяс бергӧдны юрнысӧ, а пӧль тош кодь яла пытшкысь 
кыпӧдчис гӧрд гоб. (И . Коданёв.)

2) Корсь т ш  звука кывъяс, сэсся гиж.
3) Висьтав гижанногсӧ торйӧдӧм кывъяслысь.
4) Кыдзи тэ гӧгӧрвоан: пӧль тош кодь яла пытш кысь.

125.
1) Лыддьы выразительнӧя.
Кор чань / матыстчис потшӧс дорӧ, ош / кань моз пелька / 

звиркнитіс / потшӧс вылӧ, медым сэтысянь / тшапкыны чаньӧс. 
Но вылыс сісь потшкыс / Мишӧ улын ратшмуніс, и сійӧ / шнёп
кысис муӧ. (Е . Уляш ев.)

2) Корсь т ш  звука кывъяс, сэсся гиж.
3) Висьтав, кыдзи тэ гӧгӧрвоан татшӧм кывъяссӧ: звиркнитіс, 

тш апкы ны , ратш м уніс, шнёпкысис, да гиж тадзи:
шнёпкысис-усис

126.

1) Лыддьы.
Н и т ш к а -я л а а  в е ж  я г л а н ь  

Ч е л я д ь  м ӧ д ӧ м а ӧ с ь  т ш а к л а .

Коръяс улӧ быттьӧ кулӧм,
Ельдӧг дзебсис сюся-сюся:
«Еджыд сорсӧс,
Челядь, корсьӧй,
Тшак вотысьясӧн ӧд шусяд!»

П. Образцов.

2) Висьталӧй, кодӧс шуӧма еджыд сорснас да мый лоӧ сорсыс?
3) Торйӧдӧм предложениеса кывъяс дорӧ сувтӧдӧй вопросъяс 

татш ӧм ногӧн: ( К о д ъ я с ? )  Челядь. Челядь ( . . . ? )  . . .
4) Думыштӧй куим предложение, медым сэні вӧліны т ш  звука 

кывъяс.

Щ  З В У К А  к ы в ъ я с .

Эн вунӧд: татшӧм кывъясын гижсьӧ щ

щель ящик
щӧть щӧтка
площадь щӧка

127.

1) Ӧтветит вопросъяс вылӧ да ӧтветъяссӧ гиж.

Мый вӧчӧны щӧткаӧн?
Мый вӧчӧны клещиӧн?
Мый вӧчӧны щипцыӧн?
Мый вӧчӧны пищальӧн?

О б р а з е ц :  Щ ӧтка ӧн  весалӧны паськӧм да кӧмкот.

2) Д умыш т кык предложение, медым сэні вӧліны щ  звука 
кывъяс.

128.

1) Лыддьы да висьтав, мый йылысь тані гижӧма.

Детинкалӧн висьт.

Менам вӧлі понпи, коді радейтіс дурны. Комната пельӧсын су
лаліс чача тыра ящик. Сійӧ пыр мыйкӧ кыскаліс ящ ик щельясӧ
дыс. Ӧтчыд сюйӧма юрсӧ щель костас, а кыскынысӧ оз вермы. 
Коркӧ аддзӧма кӧмкот весалан щӧтка да новлӧдлӧ вомас. Д зик 
вӧлі мат сыкӧд. А кор быдмис, лои зэв тӧлка понйӧн.

2) Корсь щ  звука кывъяссӧ, сэсся гиж.
3) Торйӧдӧм предложениеын кывъяссӧ йит вопросъяс серти 

да гиж.

пищаль
клещи
щипцы

129 .

1) Лыддьы.
Май — ыджыд праздник. Уна йӧз чукӧртчисны сиктын и карын 

площадьяс вылӧ. Челядьлӧн ыпъялӧны гӧрд галстукъяс. Медво
дзын мунӧны барабанщ икъяс да горнистъяс. Быдлаын кылӧ му
зыка, сёрни, серам.

2) Корсьӧй сійӧ предложениеяссӧ, кӧні эм щ  звука кыв.
3) Мӧд предложениесьыс кывъяссӧ йит вопросъяс отсӧгӧн.
4) Висьтав гижанногсӧ торйӧдӧм кывъяслысь.

ПОВТОРИТӦМ. 

130.

1) Лыддьы да думышт, кыдзи эськӧ тэ гижан аслад  пон либӧ- 
кань йылысь (либӧ мукӧд гортса животнӧйяс йылысь).

Тузик ичӧтик тушаа, мач кодь гӧгрӧсіник, смоль сьӧд гӧна. 
Сьылі гӧгӧрыс еджыд кытш, быттьӧ еджыд галстука. П леш ас лым 
мач кодь еджыд чут. Весиг пемыдінын тыдалӧ тайӧ пасыс.

И. Тарабукин.

2) Корсь да гиж признак петкӧдлысь кывъяс, кодъяс ӧтвечай
тӧны к у т ш ӧ м ?  вопрос вылӧ.

131.

1) Думышт, кутшӧм серпас эськӧ позьӧ лӧсьӧдны тайӧ некы
мын предложение отсӧгӧн. Кор татшӧм зэрыс овлӧ?

Сявкнитіс шочиник шоныд зэр. Кӧтӧдыштіс пуяслысь шона
лыштӧм лапъяссӧ, сэсся выльысь мыччысис шонді.

И. Коданёв.

2) Лӧсьӧд устнӧ неыджыд висьт сетӧм предложениеяс отсӧгӧн.
3) Гиж кыв сочетаниеяс: предмет нимъяс действие нимъяскӧд.
О б р а з е ц :  Гы м  сяркнитіс, лыйис.

132.

1) Лыддьы выразительнӧя.

Ая-пиа /  воисны / кыддза раскӧ. Батьыс / дыр бӧрйӧдліс 
пуяссӧ /  синъяснас. Сэсся паськыд воськовъясӧн / матыстчис / 
уна вожъясӧн шевкнитчӧм кыдз дорӧ... Петкӧдліс чер вороп
нас / кырсь вылын сьӧдвидзысь ыджыд шмак вылӧ да юаліс: 
«Тӧдан, мый тайӧ татшӧмыс? Тайӧ / пакула, миян дедъяслӧн чай».

Л. Палкин.

2) Аддзылін-ӧ татшӧм мыльксӧ кыдзьяс вылысь? Кутшӧм 
кыдзьяс вылын овлӧ татшӧм вӧрса чайыс? (Пӧрысь али том 
кыдзьяс вылын?)

3) Первой предложениесьыс инды предмет, действие да признак 
петкӧдлысь кывъяс.

4) Вопросъяс отсӧгӧн йит первой предложениесьыс кывъяссӧ.

133.

1) Висьтав, мый йылысь мунӧ сёрниыс текстас.
Л андыш  / кӧсӧйтліс кузнеч вылӧ / тӧлка синсӧ да лэптіс ас

сьыс еджыд коксӧ. Кузнеч / топӧдіс сійӧс пидзӧс костас, весаліс 
кок гыжсӧ, мерайтіс подковсӧ да кутіс сійӧс тувъявны. Гора мӧлӧт 
шы / лэбис эрд весьтті да йӧлӧгаыс /  кыліс кӧнкӧ гӧраын.

Л. Воронкова.

2) Корсь да гиж предмет нимъяс кывбӧръяскӧд.
3) Висьтав гижанногсӧ лэптіс, пидзӧс, еджы д  кывъяслысь.

134.

1) Лыддьы да висьтав, мый йылысь тані гижӧма.

Ниналӧн вӧлі меж. Сюръясыс сылӧн гартчӧм кӧлач кодьӧсь. 
Нина ачыс быдтіс сійӧс. И меж пыр сыкӧд ветлӧдліс.

Ӧтчыд Нина мунас кино вылӧ. М ежыд сы бӧрся. К и л ь ч ӧ  п о м ы н  

В а с ь к а  в и ч ч ы с ь ӧ  к ӧ з я й к а с ӧ . Гашкӧ, мудзис межыд виччысьнысӧ, 
а гашкӧ, окота лоис тшӧтш кинотӧ видзӧдны. Кайӧма кильчӧ вы
лас да бӧрыньтчӧмӧн тракнитӧма сюръяснас клуб ӧдзӧсад.

Петас клубсьыд билет прӧверитысьыд да скӧра юалас:
— Коді сэні сёрмӧма?
— М-ме!— зэв гораа вочавидзӧ сылы межыд.
Вот серамыд зонпоснилӧн вӧлі.

Н. Куратова серти.

2) Висьтав, мыйла межыс вӧтлысис Нина бӧрся? А кодӧс тэ 
радейтан гортса животнӧйяс пӧвстысь?

3) Петкӧдлы вопросъяс отсӧгӧн кывъяслысь йитӧдсӧ торйӧдӧм 
предложениеын.

135.

1) Лыддьы. Сэсся торйӧд тайӧ висьтсӧ некымын юкӧн вылӧ, 
медым быдын вӧлі торъя вежӧртас.

Вашка ю бердын эм изъя места. Быд сикас изйыс паныдась
лӧ: сьӧд и еджыд, лӧз и виж, гырысь и посньыд. Ме частӧ волывлі 
татчӧ да любуйтчывлі наӧн.

Челядь весиг эльтчывлыны: из чукӧртысьӧн шулісны. Но таысь 
эг дӧзмыв.

И вот ӧтчыд лои сэтшӧмтор, мый челядь асьныс заводитісны 
чукӧртны изъяссӧ. Меным сюрис турунвиж рӧма из, коді вӧлі 
свинеч кодь сьӧкыд. Кор ме сійӧс поткӧді, пытшкӧсас дзирдыш 
тісны кольквиж рӧма чутъяс. Ӧтчыд ме сійӧс сюйи пачӧ да сійӧ 
кутіс ломтысьны лӧз биӧн, а кыскӧм бӧрас петіс лёк дук. Тайӧ 
изсӧ ми ыстім Воркутаӧ да сэтысь воис ӧтвет, кутшӧм тайӧ изйыс.

Л. Палкин.

2) Висьтав, правильнӧя-ӧ вӧчисны челядь, мый мӧдӧдісны изсӧ 
Воркутаӧ?

3) Корсь к у т ш ӧ м ?  вопрос отсӧгӧн признак нимъяс да гиж.

136.

1) Лыддьы выразительнӧя да тӧдмав н ӧдкы въ ясь .

Коді тайӧ?

Коз пу улын нэмсӧ олӧ,—
Керка абу, нем оз вӧч,—
Вывті чож, а шырысь полӧ...
Мый нӧ нимыс сылӧн?..
Оз и пӧрччыв шоныд пасьсӧ,
Шӧйтӧ ягъясті — оз вош,
Тӧвнас узьӧ — видзӧ асьсӧ...
Коді тайӧ? Варгыль . . .

Козйысь козйӧ, пуысь пуӧ,—
Видлы кутны, оз-ӧ сюр,—
Пашкыр бӧжа, лӧзов куа...
Коді тайӧ? Тӧвся...

А. Мальцев.

2) Велӧд наизусть куим нӧдкыв пытшкысь ӧтиӧс.
3) Корсь нӧдкывъяссьыс действие нимъяс.

137.

1) Гиж куим-нёль предложение сы йылысь, мый медъёна р а 
дейтан рисуйтны.

2) Гижӧм предложениеяссьыд визьнит предмет нимъяс.

138.

1) Словарнӧй диктант. Гиж, точкаяс местаас содтав колана 
букваяс.

Пачыс с...ӧдасис. А ддзис  вӧвсӧ.
Н ывка котӧрт...с. Босьт...с вугыр шатинсӧ.
Мунны вуграсьны. Ы...ыд керка.
Йӧткышт..,с пыжсӧ. Л...ӧм пу.

2) Лыддьы.

Табъя кокӧй кынмӧ,
Кильчӧ вылын сулала,
Туша ставнас сырмӧ.
Кыліс Петук-Петрӧван:
— Мый нӧ, кӧчиль, бӧрдан тан?

Ю. Попова.

3) Мый сэтшӧм табъя кокыс?  Кыдзи гӧгӧрвоан сырмӧ  кыв?

139.

1) Лыддьы.

Колхозницаяс мӧдӧдчисны кӧрымла. Воисны турун зорӧд дорӧ, 
и друг турун пытшкысь чеччыштіс кутшӧмкӧ тӧдтӧм зверь. Збой
дж ы к нывбаба павкнитіс зверь вылӧ важ  пасьсӧ да гартыштіс. 
Тайӧ зверыс вӧлӧма барсук. Кор вайисны сійӧс сиктӧ, недыр

46



мысти барсук воши. Вӧлӧмкӧ, сійӧ гид пытшкӧ кодйӧма гу да сэні 
шкоргӧма-узьӧма тӧвбыд.

Л. Палкин серти.

2) Висьтав, аддзылін эн ловъя барсуксӧ? Гашкӧ, аддзылін 
картинка либӧ кино вылысь? Кутшӧмджык тайӧ зверыс?

3) Гиж первой предложениесӧ да кывъяс дорас сувтӧд во
просъяс.

4) Висьтав гижанногсӧ узьӧма, павкнитіс  кывъяслысь. Кыдзи 
гӧгӧрвоан павкнитіс  кывсӧ?

140.

Ӧтветит вопросъяс вылӧ да ӧтветъяссӧ гиж.
а) Лыддян-ӧ библиотекаысь комиӧн гижӧм книгаяс?
б) Кутшӧм книга медъёна кажитчис?
в) Эмӧсь-ӧ аслад коми книгаяс?

141.

1) Лыддьы да  дженьыдика висьтав.
Стадион дорӧ комсомолецъяс садитісны том кыдзьяс. Кор шон

дӧдіс, корйыс налӧн потіс, да кыдзьяс лоины вежӧсь, мичаӧсь. Ӧт
чыд видзӧдам да кӧзаяс йирӧны кыдз чальяссӧ, ӧдйӧ  ми вӧтлім 
найӧс. Аскинас гырысь школьникъяс потшисны том кыдзьяссӧ.

2) Мый эськӧ тэ вӧчин, аддзин кӧ скӧтӧс пуяс дорысь?
3) Гиж торйӧдӧм кывъяссӧ да висьтав налысь гижанногсӧ.

142.

1) Лыддьы да сет ним.
Ӧти гожся лунӧ муна вӧлі ю берегӧд да любуйтча вӧр-ванас. 

Видзӧда, а менам юр весьтын кутшӧмкӧ лэбач жбыракылӧ. Ачыс 
абу и ыджыд, колип кодь, а гӧлӧсыс сэтшӧм ёсь да скӧр, мый 
шензян.

А лэбач нӧшта на вельмис, сідзи и усьласьӧ юр пыдӧсӧс ко
кыштны. Неыджыд пашкыр ньыв пу увъяс костысь аддзи сёй 
ёк м ы л ь я с ы с  вӧчӧм поз.

2) Ӧтветит вопросъяс вылӧ:
М ыйла лэбачыслӧн гӧлӧсыс вӧлі ёсь да скӧр? Мыйла усьласис 

мунысь вылӧ? Аддзылін-ӧ тэ кутшӧмкӧ лэбачлысь позсӧ?

3) Сувтӧд кывъяс дорӧ вопросъяс татшӧм предложениеын: 
М енам юр весьтын кутш ӧм кӧ лэбач жбы ракы лӧ.

143.
1) Лыддьы выразительнӧя да велӧд наизусть.

Медводдза лун.

Луныс сэк шондіа, кымӧртӧм вӧлі.
П армаы с пасьталіс шӧвк сарапан,
Юрсиӧс малаліс небыдик тӧлыс,
Менӧ кор школаӧ нуӧдіс мам.
Вояс кӧть лэбӧны, кольӧны бӧрӧ.
Паметьын куслытӧм серпас оз вун.

В. Кирушев.

2) Висьтав, мый йылысь гижӧма тайӧ кывбурас? Уськӧд дум 
вылад, кыдзи тэ первойысь локтін школаӧ? Кодкӧд локтін? Ку
тшӧм вӧлі луныс?

3) Висьтав, кыдзи тэ гӧгӧрвоан предложение: П арм аы с пась
тал іс ш ӧвк сарапан. Мыйла сідз шуӧма?

4) Гиж торйӧдӧм предложениесӧ да условнӧй знакъясӧн визь
нит улітіыс предмет, действие да признак петкӧдлысь кывъяс та 
тшӧм знакъясӧн: ------- , - ,

144.
1) Лыддьы. Гиж да  сувтӧд колана знакъяс.
Кутшӧм лӧсьыд висьтъяс гижис челядьлы Аркадий Петрович 

Гайдар Тайӧ висьтъяссӧ лыддьӧны тшӧтш и гырысьяс Кутшӧм 
висьтъяс тэ лыддин Аркадий Гайдарлысь Тэ помнитан, мый шуліс 
Аркадий Гайдар:

— Радейтӧй, челядь, ассьыныд странатӧ
2) Висьтав, кутшӧм знакъяс сувтӧдін да мыйла?

145.
1) Лыддьы да думышт, мый йылысь гижӧма висьтас.

Коля сувтӧдіс велосипедсӧ потшӧс бокӧ да пырис бабыс ордӧ 
мамыс сійӧс могӧн мӧдӧдіс кор Коля петіс бабыс ордысь велоси-

48



педыс эз вӧв места вылас кодкӧ нуӧма ылӧджык да шыбитӧма 
няйт гуранӧ Колялӧн синваыс петіс мыйла колӧ вӧлі кодлыкӧ 
тадзисӧ вӧчны

2) Тэ ногӧн, коді эськӧ тадзсӧ вермис вӧчны? ӧ д  Колялӧн ве
лосипедыс некодлы эз мешайт.

3) Гиж да сувтӧдав предложениеяс костас колана знакъяс.

146.

1) Лыддьы.

Сотысь йи.

Детинкаяс пукалісны катеръяс ремонтируйтанінын. Вӧлі водз 
тулыс на. Быдлаын вӧлі на жугӧдлӧм йи. Йисӧ жугӧдлісны тӧв
нас на, медым сійӧ эз топӧд суднояссӧ. Яша бергӧдліс ки пыдӧсъ
яс костас йи торсӧ. Сэсся веськӧдіс йисӧ шуйга ки вылас.

— Ой-ой,— ымӧстіс Яша.
Вӧлӧмкӧ, йи торйыд сотӧма Яшалысь кисӧ лупа моз.

Л. Палкин серти.

2) Мыйла йи торйыс вермис сотны Яшалысь кисӧ?
3) Сувтӧд вопросъяс торйӧдӧм кывъяс дорӧ да гиж.

Кыдзи шусьӧны татшӧм кывъясыс?

147.

1) Словарнӧй диктант. Гиж. Содтав колана букваяс.
йи то р ъяс  ордлы
ки пыдӧс...яс кокчӧр
ремонтируйтан...н ты-мус
пел...пом коклябӧр

2) Лӧсьӧд кык-куим предложение ва дорын ворсӧм йылысь, 
либӧ тувсовъя вӧрӧ ветлӧм йылысь. Предложениеяссьыд визьнит 
предмет нимъяс.

148.

1) Лыддьы.
Д орвыв час чӧж дугдывтӧг зэрис. Кӧтасисны муяс да сёнъяс, 

югдісны пуяслӧн коръяс, быттьӧ пывсянӧ ветлісны. Сэсся кытысь-

4. Дидактическӧй материал.

кӧ воис вына тӧв, чуш-чашвӧчис кымӧръясӧс, вӧтліс найӧс парма 
весьтысь. Вочасӧн бӧр воссис енэжыс. Д а  и шондіыс лы ш кы ддж ы 
ка шонтіс. Гашкӧ, ошйысис парма-ягъяслы, юяслы да тыяслы ас
лас мичлунӧн. и. Коданёв.

Сёнъяс — васӧд местаяс.
2) Кутшӧм кад тані петкӧдлыссьӧ? Мый серти позьӧ тайӧс 

гӧгӧрвоны?
3) Кутшӧм предложение тэныд медся ёна кажитчис? Гиж пред

ложениесӧ.
Кыдзи тэ гӧгӧрвоан чуш -чаш вӧчис  да л ы ш кы д д ж ы ка  кывъяс.
4) Висьтав гижанногсӧ татшӧм кывъяслысь: зэрис, енэж, ю г 

дісны, шонтіс.
149.

1) Содтав паныд вежӧртаса кывъяс да гиж:
кусӧдны — . . .  сьӧд — . . .
резьӧдны — . . .  кыз — . . .
пӧрччысьны — . . .  ёсь — . . .

О б р а з е ц :  гартны  — разьны  
дженьы д  — кузь

2) Лыддьы да содты кык-куим предложение. Висьтав, кыдзи 
тэ ворсл-ывлан ёртъясыдкӧд?

Урокъяс бӧрын ми чукӧртчывлам морт дас кымын да ворслыв
лам «Зарницаӧн». Миянкӧд тшӧтш ворсӧны и нывкаяс. Сикт пом
ланьын быдмӧны шочиник пуяс, сэні жӧ эмӧсь мылькъяс, гуранъ
яс. Тайӧ местаас зэв лӧсьыд дзебсясьны и наступайтны.

3) Гиж сетӧм предложениесӧ; предмет да действие петкӧдлысь
нимъяссӧ визьнит татшӧм условнӧй знакъясӧн:-------,

Челядь ворсӧны «З арницаӧн».

150.

1) Лыддьы да висьтав помӧдзыс. Мый медводз вӧчис детинка
ыс? Сэсся мый вӧчис?

Геня босьтіс льӧм пуысь вӧчӧм шатинсӧ, пуктіс зептас нидзув 
банка. Мунны ылӧ оз и ков. Юыс матын, дзик керка горулас. Геня 
йӧткыштіс пыжсӧ да якӧритчис мӧдлапӧвса лыа джум весьтӧ.

Вуграсьны заводиттӧдз пыж улас лэдзис кыз сиӧ кӧрталӧм ву
гыр, гашкӧ пӧ, ыджыд ком либӧ сын шедас.

Л. Палкин.

2) Гиж висьтсьыс действие нимъяссӧ да сувтӧд вопросъяс. 
О б р а з е ц :  босьтіс  ( м ы й  к е р и  с?)
3) Висьтав гижанногсӧ босьтіс, льӧм, нидзув  кывъяслысь.

151.
1) Лӧсьӧд кык-куим предложение тулыс воӧм йылысь, медым 

артмис ичӧтик висьт.
2) Лыддьы выразительнӧя.

Тулыс.

Г Шонді быд лун кутіс качны 
вылӧ-вылӧ.

2. Пышйис сылӧн тӧвся унмыс 
ылӧ-ылӧ.

3. Визувтӧны-вильшасьӧны 
вӧрса шоръяс.

4. Нырсӧ мыччӧмаӧсь талун
кыдз пу коръяс. А Ванеев

Висьтав, кыдзи гӧгӧрвоан татшӧм предложениеяс: П ы ш йис
сылӧн тӧвся унмыс ылӧ-ылӧ. Н ы рсӧ мыччӧмаӧсь талун  кыдз пу  
коръяс.

Кыдзи шуӧма вӧрса шоръяс йылысь?
Кажитчӧ-ӧ тэныд тайӧ кывбурыс?

3) Тайӧ кывбурас нёль предложение. Быд предложениеысь 
корсь предмет петкӧдлысь кывсӧ да действие нимсӧ.

О б р а з е ц :  Ш о н д і ку т іс  качны.

4) Эн вунӧд гижанногсӧ пыш йис, мыччӧмаӧсь кывъяслысь.

152.
1) Лыддьы.
Понлы паныдасис кань да юалӧ:
— Кытчӧ мӧдӧма кысульӧйыс?
— Талун лунтыр на узи. Ӧні шыръясӧс кыйны муна. А тэ кыт

чӧ котӧртан?

— Кӧзяинлы паныд. Талун баляясӧс видзи.
2) Висьтав, мый йылысь сёрнитӧны пон да кань? Вермас-ӧ лун

тыр узьны пон? А кань? Сет нимъяс понйыслы да каньыслы да 
сідзи ещӧ лыддьы.

3) Гиж гортса животнӧйясӧс.
О б р а з е ц :  Гортса животнӧйяс: мӧс, . . .  , . .. .

153.

1) Лыддьы да думышт.
Гожӧмын и тӧлын лыска вӧр пыр веж. Сы вӧсна кажитчӧ, мый 

лыскыс сылӧн оз и киссьыв. А вӧлӧмкӧ абу сідз. Пожӧмлӧн, коз
лӧн лыскыс киссьӧ жӧ, сӧмын оз ӧтлаын, а ньӧжйӧникӧн, первой 
ӧти лап вылысь, сэсся мӧд лап вылысь. Лым сылӧм бӧрад мыйта 
овлӧ лыскыс коз либӧ пожӧм улад.

2) Висьтав, казялін-ӧ киссьӧм лыссӧ пуяс улысь. Кутшӧм кис
сьӧм лыскыслӧн рӧмыс?

3) Кыдзи шусьӧны торйӧдӧм кывъясыс? Гиж найӧс.
4) Висьтав гижанногсӧ киссьыв, ньӧж йӧникӧн  кывъяслысь.






